
	1. Ֆինանսների նախարարություն
	16.04.2024թ. 

	
	N 01/34/8014-2024

	Ուսումնասիրելով Ձեր 04․04.2024թ.-ի N ԱԱ/06.1/6720-2024 գրությամբ ներկայացված՝ ««Դսեղի առողջության կենտրոն» պետական ոչ առևտրային  կազմակերպությանը գույք հանձնելու, «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական ընկերության կանոնադրական կապիտալում ներդրում կատարելու մասին» ՀՀ կառավարության որոշման նախագիծը՝ հայտնում ենք, որ վերջինիս վերաբերյալ առաջարկություններ չունենք։
	ԸՆԴՈՒՆՎԵԼ Է Ի ԳԻՏՈՒԹՅՈՒՆ:

	2. Տարածքային կառավարման և ենթակառուցվածքների նախարարություն 
	10.04.2024թ.

	
	N ԳՍ//11599-2024

	 Հայտնում ենք, որ ՀՀ տարածքային կառավարման և ենթակառուցվածքների նախարարությունը ««Դսեղի առողջության կենտրոն» պետական ոչ առևտրային կազմակերպությանը գույք հանձնելու, «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական  ընկերության կանոնադրական կապիտալում ներդրում կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։ 
	ԸՆԴՈՒՆՎԵԼ Է Ի ԳԻՏՈՒԹՅՈՒՆ: 


	3.Արմավիրի մարզպետի աշխատակազմ
	09.04.2024թ.

	
	N 01/9/02688-2024

	Հայտնում եմ, որ «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական ընկերության հետ համատեղ Արմավիրի մարզպետի աշխատակազմում քննարկվել է ընկերության կանոնադրական կապիտալում ներդրում կատարելու մասին Հայաստանի Հանրապետության կառավարության որոշման նախագիծը, որի վերաբերյալ առաջարկություններ չկան:

	ԸՆԴՈՒՆՎԵԼ Է Ի ԳԻՏՈՒԹՅՈՒՆ: 



	4.Արդարադատության նախարարություն
	12.06.2024թ.

	
	N //22964-2024

	Ի պատասխան Ձեր՝ 2024 թվականի հունիսի 5-ի թիվ ԱԱ/06.1/11495-2024 գրության` կից ներկայացվում է «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական  ընկերության կանոնադրական կապիտալում գույք ներդնելու և կանոնադրական կապիտալն ավելացնելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը:
«Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական  ընկերության կանոնադրական կապիտալում գույք ներդնելու և կանոնադրական կապիտալն ավելացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
«Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական  ընկերության (այսուհետ՝ ընկերություն) կանոնադրական կապիտալը 28.10.2022թ. գրանցված կանոնադրության փոփոխության  համաձայն կազմում է 351 795 000 դրամ, որը բաժանված է 8786,30835 դրամ անվանական արժեքով  40039 բաժնետոմսերի։ Նախագծի համաձան, Ընկերության կանոնադրական կապիտալում  ներդրվող գույքի արժեքը կազմում է 38 263 749,8 դրամ։ Նշված գումարով ընկերության կանոնադրական կապիտալը ավելացնելու  արդյունքում այն կկազմի 390 058 749,8 դրամ, որը բաժանելով բաժնետոմսերի քանակին՝ 40039, բաժնետոմսերի անվանական արժեքը կլինի 9741,970323934164..... դրամ։ 
Ելնելով վերոգրյալից, առաջարկում ենք ընկերության կանոնադրական կապիտալն ավելացնել այնպիսի մեծությամբ, որ ստացված կանոնադրական կապիտալի և բաժնետոմսերի քանակի քանորդը՝ բաժնետոմսերի անվանական արժեքը,  չլինի անվերջ մեծություն։  
	ԸՆԴՈՒՆՎԵԼ Է: 
Համապատասխան փոփոխությունները Նախագծի 1-ին կետում կատարվել են: 



	5.Վարչապետի աշխատակազմ
	05.09.2024թ.

	
	N 02/16.32/30459-2024

	Նախագծի նախաբանում որոշակիացված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 1-ին մասին, որի  համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ինչ վերաբերում է «Բաժնետիրական ընկերությունների մասին» օրենքի 35-րդ հոդվածին, ապա այն լիազորող նորմ չի պարունակում: Միևնույն ժամանակ, կառավարության կողմից սույն որոշման ընդունման համար պարզաբանման կարիք ունի, թե հիմնադիրի կողմից ինչ լիազորությունների շրջանակ է փոխանցվել  համապատասխան պետական կառավարման համակարգի մարմնին կամ մարզպետին:

	       ԸՆԴՈՒՆՎԵԼ Է: 
       Նախագծի նախաբանում որոշակիացվել է նորմատիվ իրավական ակտի համապատասխան դրույթը, որը Կառավարությանը լիազորում է ընդունել սույն որոշման նախագիծը:
       Նախագծի հիմնավորման մեջ լրացվել է հիմնադրի` ՀՀ կառավարության կողմից սույն որոշման ընդունման  լիազորող նորմը և դրա հիման վրա մարզպետին տրված հանձնարարականն ու վերջինիս իրավասությունը` կանոնադրական կապիտալի ավելացման որոշում ընդունելու ու վերջինիս պետական գրանցման ներկայացումն ապահովելու նպատակով:

	6.Հաշվի առնելով, որ նվիրատվության կարգ դեռևս հաստատված չէ` Նախագծից հանվել է ««Դսեղի առողջության կենտրոն» պետական ոչ առևտրային կազմակերպությանը նվիրատվությամբ գույք հանձնելու մասը:



